	1) Իրավական ակտի ընդունման հիմնավորում

	1.
	Անհրաժեշտությունը. «Որպես նվիրատվություն գույք ընդունելու, «Հայաստանի Հանրապետության առողջապահության նախարարության աշխատակազմ» պետական կառավարչական հիմնարկին ամրացնելու և գույք նվիրաբերելու մասին» Հայաստանի Հանրապետության կառավարության որոշման ընդունումը պայմանավորված է Հայաստանի Հանրապետության մարզային առողջապահական համակարգերում շտապ բժշկական օգնության ծառայության որակի, արդյունավետության և մատչելիության բարձրացմամբ: 

Որոշման նախագծի մշակման համար հիմք է հանդիսացել  Հայաստանի Հանրապետության քաղաքացիական օրենսգրքի 594-րդ հոդվածը, Պետական կառավարչական հիմնարկների մասին և «Իրավական ակտերի մասին» ՀՀ օրենքները:

	2.
	Ընթացիկ իրավիճակը և խնդիրները. 
Հայաստանում շտապ օգնության ծառայությունն իրականացվում է Երևանում «Շտապբուժօգնություն» փակ բաժնետիրական ընկերության 7 կայանի միջոցով: Հայաստանի Հանրապետության մարզերում շտապ օգնության ծառայությունը հիմնականում ընդգրկված է բժշկական կենտրոնների կառուցվածքում, որոնց ընդհանուր թիվը 45 է, բացառությամբ Հայաստանի Հանրապետության Շիրակի մարզի, որտեղ գործում է «Գյումրու շտապ բուժական օգնության կայան» փակ բաժնետիրական ընկերությունը: Այն մարզերում, որտեղ գործում են ընտանեկան բժշկի գրասենյակներ կամ եթե ամբուլատոր բժշկական հաստատություններն ապահովված են համապատասխան տեխնիկական միջոցներով, թույլատրվում է անհետաձգելի բուժօգնության գործառույթ: 
Չնայած վերջին տարիներին շտապօգնության համակարգի արդիկականացումը մշտապես գտնվում է ՀՀ կառավարության ուշադրության կենտրոնում, այնուամենայնիվ ոլորտը շարունակում է մնալ առողջապահության խնդրահարույց ոլորտներից մեկը: Մասնավորապես` ՀՀ մարզերի բուժհիմնարկների գերակշիռ մասը նոր մեքենաների հետ մեկտեղ օգտագործում են նաև հին մեքենաները, սակայն հին մեքենաների բժշկական սարքավորումներով և պարագաներով ապահովվածությունը չի համապատասխանում ՀՀ կառավարության 05.12.2002 թվականի թիվ 1936-Ն որոշման պահանջներին: Առողջապահական մի շարք հաստատություններ էլ կարող են մատուցել շտապօգնության ծառայություններ, սակայն չունեն համապատասխան տրանսպորտային միջոցներ:

	3.
	Տվյալ բնագավառում իրականացվող քաղաքականությունը.
ՀՀ կառավարության 2010թ. հուլիսի 15-ի թիվ 894-ն որոշմամբ ընդունվեց «ՀՀ շտապ բժշկական օգնության ծառայության արդիականացման ռազմավարությունը և ՀՀ շտապ բժշկական օգնության ծառայության արդիականացման ռազմավարության միջոցառումների իրականացման ժամանակացույցը»: Ռազմավարությամբ նախատեսվում է արդիականացնել շտապօգնության ավտոպարկը, ներդնել  շտապօգնության գործակարգավարական միասնական համակարգ, գլոբալ նավիգացիոն համակարգ, ներդնել մոնիթորինգի համակարգ, մշակել ծառայության համապատասխան չափորոշիչներ, ինչպես նաև կադրերի կրթում: 

2010 թվականի հունիսին ՀՀ կառավարության և Չինաստանի Ժողովրդական Հանրապետության կառավարության միջև ձեռք բերվեց համաձայնություն Հայաստանի Հանրապետությանը 88 շտապ բժշկական օգնության ավտոմեքենա նվիրաբերելու համար: 2011 թվականին Չինաստանի Ժողովրդական Հանրապետության կառավարությունը Հայաստանի Հանրապետությանը նվիրաբերեց թվով 20 ռեանիմոբիլ և 68 գծային շտապօգնության մեքենա` հագեցված անհրաժեշտ սարքավորումներով: 2011թ. ստացված 88 շտապօգնության մեքենաներից 52–ը տրամադրվել են ՀՀ մարզերին և 36–ը Երևանին:
ՀՀ մարզային շտապ օգնության համակարգը հնարավորինս արդյունավետ դարձնելու նպատակով, որոշվել է ընդունել Երևանի քաղաքապետարանի կողմից նվիրաբերվող ավտոմեքենաները, վերանորոգել դրանք և հանձնել մարզային առողջապահական հաստատություններին:

	4.
	Կարգավորման նպատակը և բնույթը. Որոշման նախագիծը նպատակ է հետապնդում ՀՀ մարզերի շտապօգնության համակարգը հագեցնել շտապօգնության ավտոմեքենաներով: 

	5.
	Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ առողջապահության նախարարության, ինչպես նաև ՀՀ ԱՆ «Առողջապահական ծրագրերի իրականացման գրասենյակ» պետական հիմնարկի համապատասխան մասնագետների կողմից:

	6.
	Ակնկալվող արդյունքը. Ներկայացված ՀՀ կառավարության որոշման նախագծի նպատակն է ՀՀ մարզային առողջապահական համակարգը դարձնել հնարավորինս արդյունավետ, մատչելի և նպատակային:

	2) Իրավական ակտն ընդունվելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանք

	
	Իրավական ակտն ընդունվելու և դրա կիրառման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:

	  3) Նախագծի ընդունման առնչությամբ ընդունվելիք այլ իրավական ակտերի կամ   

       դրանց ընդունման անհրաժեշտության բացակայության մասին տեղեկանք

	1. 
	Այլ իրավական ակտերում փոփոխությունների և/կամ լրացումների անհրաժեշտությունը. «Որպես նվիրատվություն գույք ընդունելու, «Հայաստանի Հանրապետության առողջապահության նախարարության աշխատակազմ» պետական կառավարչական հիմնարկին ամրացնելու և գույք նվիրաբերելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխություններ  և/կամ լրացումներ կատարելու անհրաժեշտություն չկա: 

	2.
	Միջազգային պայմանագրերով ստանձնած պարտավորությունների հետ համապատասխանությունը. Համապատասխանում է միջազգային պայմանագրերով ստանձնած պարտավորություններին:

